
Торак һәм коммуналь хезмәтләр күрсәткән
өчен үз вакытында һәм тулы күләмдә түләүче

гражданнарның законлы хокукларын һәм 

мәнфәгатьләрен яклау турында

Торак һәм коммуналь хезмәтләр күрсәткән өчен үз вакытында һәм тулы күләмдә түләүче гражданнарның законлы хокукларын һәм мәнфәгатьләрен яклау һәм күрсәтелгән торак һәм коммуналь хезмәтләр өчен күпфатирлы торак йортлардагы бүлмәләр милекчеләреннән (һәм /яки алардан акча түләп файдаланучылардан) финанс чараларын җыюда идарә итүче оешмаларга, торак милекчеләре ширкәтләренә, торак-төзелеш кооперативларына яки махсуслаштырылган башка куллану кооперативларына булышлык  күрсәтү максатларында, Татарстан Республикасы Министрлар Кабинеты КАРАР БИРӘ:

1. Татарстан Республикасының Дәүләт торак инспекциясенә торак мөнәсәбәтләрендә катнашучы һәркем тарафыннан торак турындагы  законнар таләпләрен үтәүне, шул исәптән күрсәтелгән торак һәм коммуналь хезмәтләр өчен исәп-хисапларны, торак фонды урыннарының санитария торышын, торак фондының техник торышын һәм күпфатирлы йортлардагы урыннар милекчеләренең (һәм/яки алардан акча түләп файдаланучыларның) уртак мөлкәте булган инженерлык җиһазларының техник торышын, билгеләнгән функцияләр һәм вәкаләтләр кысаларында аларны карап тоту һәм ремонтлау эшләрен үз вакытында башкаруны тикшерүдә тотуны көчәйтергә.

2. Татарстан Республикасыныћ Тљзелеш, архитектура џђм торак-коммуналь хуќалык министрлыгына Татарстан Республикасы Министрлар Кабинетының “2009-2013 елларга коммуналь ресурсларны кулланучыларга күмәк (гомумйорт) исәпкә алу приборлары күрсәткечләре нигезендә җибәрүгә күчү буенча адреслы республика программасын раслау турында” 2008 ел, 18 декабрь,  900 нче карары белән расланган 2009-2013 елларга коммуналь ресурсларны кулланучыларга күмәк (гомумйорт) исәпкә алу приборлары күрсәткечләре нигезендә күрсәтүгә күчү буенча адреслы республика программасын тормышка ашыруны тәэмин итәргә.

3. Түбәндәгеләрне (карарга теркәләләр) расларга:

Күпфатирлы йорт эчендә файдаланылган салкын һәм кайнар суны  сарыф итүне  хисаплап чыгару буенча тәкъдимнамәләрне;
2010 елга торак һәм коммуналь хезмәтләр күрсәткән өчен түләү буенча бурычларны каплауга гражданнарга максатчан пособие билгеләү һәм түләү тәртибе турындагы нигезләмәне.

4. Җирле үзидарә органнарына түбәндәгеләрне тәкъдим итәргә:

6 айдан күбрәк вакыт эчендә торак һәм коммуналь хезмәтләр күрсәткән өчен түләү буенча бурычлары булган һәм үз ирекләре белән торакларын уңайлылыгы кимрәк булган торакка  алыштырырга теләк белдергән күпфатирлы йортлардагы урыннар милекчеләренә (һәм/яки алардан акча түләп файдаланучыларга) мәгълүмати һәм оештыру ярдәме күрсәтүне;

муниципаль берәмлек бюджетын формалаштырганда Россия Федерациясе Торак кодексының 39 статьясы нигезендә йорттагы  урынның милекчесе җирле үзидарә органы булган һәм аның мәшәкатьләре авырлыгын үз өстенә алган күпфатирлы мондый  йорттагы мөлкәтне карап тотуга мәҗбүри чыгымнар өлешен каплау өчен акча күздә тотуны.

5. Идарә итүче оешмаларга, торак милекчеләре ширкәтләренә, торак-төзелеш кооперативларына яки махсуслаштырылган башка кулланучылар кооперативларына ресурслар белән тәэмин итүче  оешмалар тарафыннан шартнамә йөкләмәләрен үз вакытында үтәмәгән өчен исәпләнгән пеняны бары тик күпфатирлы торак йортлардагы урыннар милекчеләренә (һәм/яки алардан акча түләп файдаланучыларга) аларның бурычлары суммасына пропорциональ рәвештә бүлүне тәкъдим итәргә.

6. Татарстан Республикасының Финанс  министрлыгына 2010 елда торак һәм коммуналь хезмәтләр күрсәткән өчен түләү буенча бурычлары булган эшсез гражданнарга пособиеләр түләү буенча эксперимент үткәрү өчен Татарстан Республикасыныћ Хезмђт, халыкны эш белән тәэмин итү һәм социаль яклау  министрлыгына акча бирүне тәэмин итәргә.

7. Бу карарның үтәлешен тикшерүдә тотуны Татарстан Республикасыныћ Тљзелеш, архитектура џђм торак-коммуналь хуќалык министрлыгына йөкләргә.   

